
Dyddiad cyhoeddi: 18 Mehefin 2025

Cais Rheoliadau Gwybodaeth Amgylcheddol 157/25

Rydych chi wedi gofyn y canlynol i ni…

Rwy’n gofyn am ragor o fanylion ynghylch gorsaf drenau arfaethedig Heol y Crwys. Hoffwn wneud cais am yr wybodaeth ganlynol yn benodol:

Statws ac Amserlen y Prosiect
Statws presennol prosiect gorsaf Heol y Crwys
Amserlenni arfaethedig ar gyfer caniatâd cynllunio, adeiladu, a chwblhau'r gwaith.
Unrhyw oedi a gafwyd ac esboniadau am yr oedi
Dogfennau Cynllunio ac Ymgynghori
Copïau o unrhyw geisiadau cynllunio a gyflwynwyd
Canlyniadau neu adborth ar yr ymgynghoriad cyhoeddus
Asesiadau o’r effeithiau amgylcheddol, os ydyn nhw ar gael
Dyluniad a Gwasanaethau'r Orsaf
Cynllun a chyfleusterau'r orsaf arfaethedig
Nodweddion hygyrchedd a chysylltiadau â dulliau eraill o deithio
Partneriaethau a Chontractwyr
Enwau unrhyw gontractwyr neu ymgynghorwyr sy'n gysylltiedig â’r gwaith

YMATEB

Cwestiwn 1

Mae prosiect Gorsaf Heol y Crwys yn y cam dylunio ar hyn o bryd, ac mae'n debygol y bydd y gwaith Dylunio Manwl ac Adeiladu yn dechrau ym mis Ebrill 2026. 

Cwestiwn 2

Mae prosiect Gorsaf Heol y Crwys yn y cam dylunio manwl ar hyn o bryd, ac mae'n debygol y bydd y gwaith Dylunio Manwl ac Adeiladu yn dechrau ym mis Ebrill 2026. 

Cwestiwn 3

Mae ceisiadau cynllunio ar gyfer yr orsaf wedi'u cyflwyno i Gyngor Caerdydd, ac mae'r holl ddogfennau cysylltiedig (gan gynnwys deunyddiau cynllunio ac ymgynghori) ar gael i'r cyhoedd drwy Borth Cynllunio Cyngor Caerdydd: https://www.cardiffidoxcloud.wales/publicaccess/?WSlang=CY. Cyf: PRAP/22/00046/MJR.
Disgwylir i'r gwaith Dylunio Manwl ac Adeiladu ddechrau ym mis Ebrill 2026. 

Cwestiwn 4

[bookmark: _GoBack]Rydym ni wedi ymrwymo i ddarparu'r orsaf newydd fel rhan o Fetro De Cymru. Mae gwaith uwchraddio hanfodol wrthi’n cael ei wneud i linell Rhymni, gan gynnwys ei thrydaneiddio i'n galluogi i ddarparu trenau newydd sbon i'n teithwyr. Pan fydd y gwaith hwn wedi’i gwblhau’n llawn, bydd ein timau'n canolbwyntio ar orsaf Heol y Crwys, a fydd yn darparu gwell cysylltiadau trafnidiaeth i'r ardal leol.  

Cwestiwn 5

Mae Rhan 11 o'r Hysbysiad Penderfynu ar gyfer Heol y Crwys wedi cael ei chymeradwyo. Nid yw'r amodau wedi cael eu cyflawni ar hyn o bryd, ac mae'r dyluniad wrthi’n cael ei ddatblygu drwy ymgynghori â Chyngor Caerdydd. Mae'r holl ddogfennau cynllunio cysylltiedig ar gael i'r cyhoedd drwy Borth Cynllunio Cyngor Caerdydd Cyf: PRAP/22/00046/MJR.

Cwestiwn 6

Gweler y ffeil zip sydd wedi’i hatodi.

Cwestiwn 7

Cafodd y cais cynllunio ar gyfer yr orsaf ei gyflwyno i Gyngor Caerdydd ym mis Awst 2022. Fel rhan o'r cais hwn, cynhaliwyd ymgynghoriad cyhoeddus lle rhannwyd cynlluniau a lluniadau o'r safle. Mae'r dogfennau hyn, ynghyd â sylwadau'r cyhoedd ar yr ymgynghoriad a'r hysbysiad penderfynu terfynol, i’w gweld yma: PRAP/22/00046/MJR | PRIOR APPROVAL APPLICATION FOR A NEW STATION CONSISTING OF TWO PLATFORMS AND LIFT ACCESS TO CRWYS ROAD AND ASSOCIATED WORKS | Land Adjacent To Crwys Road Moy Road Alexander Street And Braeval Street Cathays

Ochr yn ochr â'r cais cynllunio, mae TrC wedi ysgrifennu'n uniongyrchol at ein cymdogion wrth ymyl y cledrau sy'n byw o fewn 200m i'r safle. Yn fwyaf diweddar, ddiwedd 2023/dechrau 2024, fe wnaethom ysgrifennu at y trigolion i roi gwybod iddyn nhw am waith ymchwiliadau tir sy’n digwydd yng nghyffiniau'r safle, sydd wedi cyfrannu at ein dyluniadau a'n cynllun adeiladu (mae copi o'r llythyr wedi’i atodi). Bydd tîm Ymgysylltu â Rhanddeiliaid TrC yn ysgrifennu at y trigolion lleol cyn i'r gwaith adeiladu ddechrau er mwyn rhoi'r wybodaeth ddiweddaraf iddyn nhw am ein cynlluniau. 

Cwestiwn 8

Bu prosiect cyfan Llinellau Craidd y Cymoedd yn destun proses sgrinio ffurfiol ar gyfer Asesiad o'r Effaith Amgylcheddol, a chyflwynwyd ceisiadau am farn sgrinio i bob un o'r pum Awdurdod Cynllunio Lleol ym mis Rhagfyr 2019. Erbyn 2020 roedd pob Awdurdod Lleol wedi darparu ei farn sgrinio ei hun, gan gadarnhau'n unfrydol nad yw'r gwaith arfaethedig ar Linellau Craidd y Cymoedd yn ddatblygiad y mae angen cynnal Asesiad o'r Effaith Amgylcheddol ar ei gyfer. Cyhoeddodd Cyngor Caerdydd ei farn ffurfiol ar 12 Chwefror 2020. (Gweler y ddogfen CCC screening opinion sydd wedi’i hatodi.pdf)

Er bod y prosiect y tu hwnt i gwmpas datblygiad Asesiad o'r Effaith Amgylcheddol, nid yw hyn yn dileu'r angen am ddiwydrwydd dyladwy amgylcheddol. Bydd arolygon, asesiadau ac adroddiadau amgylcheddol yn dal i gael eu cynnal yn ôl yr angen fel rhan o'r camau dylunio sy’n mynd rhagddynt ar hyn o bryd. 

Cwestiwn 9

Gweler y ddogfen sydd wedi’i hatodi: PRAP_22_00046_MJR-GENERAL_ARRANGEMENT-2662438.pdf.

Cwestiwn 10

Gweler y ddogfen sydd wedi’i hatodi: PRAP_22_00046_MJR-GENERAL_ARRANGEMENT-2662438.pdf.

Cwestiwn 11

Bydd gorsaf Heol y Crwys yn cydymffurfio â gofynion Pobl ag Anawsterau Symud (PRM), a byddwn yn sicrhau bod mynediad cynhwysol ar gael i'r ddau blatfform drwy ddefnyddio rampiau, lifftiau newydd a mynediad grisiau. Gall teithwyr newid rhwng y rheilffordd a'r ffordd yn hawdd, er mwyn cefnogi ymhellach ddulliau teithio cynaliadwy wrth gerdded a beicio. 

Cwestiwn 12

Ar hyn o bryd, mae TrC yn gweithio mewn partneriaeth ag AIW (Amey Infrastructure Wales). 

Cwestiwn 13

Ar y cam dylunio hwn, mae TrC yn gweithio gydag Amey Infrastructure Wales. Ar ôl cwblhau'r gwaith dylunio, bydd TrC yn lansio proses dendro gystadleuol i ddod o hyd i bartner adeiladu.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

